    7-րդ կրթական հարթակ
32-րդ շաբաթ

Դասասկզբյան հարց ու պատասխան աշակերտների հետ
· Դասը սկսել դպրոցի ուխտով։ Անհրաժեշտության դեպքում ուխտի տեքստը նորից մեկնաբանել։
· Նախորդ դասի ամփոփում։
[bookmark: _Hlk125311790]Գրականություն – Համո Սահյան «Ախր ես ինչպե՜ս վեր կենամ գնամ Դասանյութն ամփոփել հետևյալ հարցերով՝
· Ի՞նչ  է  հայրենիքը քեզ համար։
· Ի՞նչ ես սիրում Հայաստանում ամենից շատ։
· Ի՞նչ ես կարոտում Հայաստանում ամենից շատ։
· Գրի՛ր շարադրություն «Իմ հայրենիքը» վերնագրով։

· Բառագիտություն
· [bookmark: _Hlk133013021]Հայրեն-միջնադարյան հայ բանաստեղծության տեսակ
· Հորովել- հայ գյուղացու հողագործական աշխատանքի ավանդական երգը

· Վերհիշել  հետևյալ բառերի հոմանիշները
· [bookmark: _Hlk133013065]Բախտ-ճակատագիր
· Խռովել-նեղանալ
· Օրհնություն-փառաբանություն
· Տեղահան լինել-գաղթել
· Ակոս-փոս


· Վերհիշել  հետևյալ բառերի հականիշները
· [bookmark: _Hlk133013075]
· Խռովել-հաշտվել
· Օրհնություն-անեծք
· Տեղահան լինել-հաստատվել
· Օրհնություն-անեծք
· Ապրել-մահանալ


[bookmark: _Hlk125311690]Քերականություն- Կրկնողություն
Մշակույթ – Հորովել: Դասանյութն ամփոփել հետևյալ հարցերով՝
· Ի՞նչ է հորովելը։
· Ինչպե՞ս են ստեղծվել հորովելները։
· Ու՞մ հետ է խոսում հողագործը Կոմիտասի «Հորովել»-ում։

Նոր դաս։ 
· [bookmark: _Hlk133012863]Գրականություն - Հովհաննես Գրիգորյան, «Հայաստան»
· Հայոց լեզու- Թելադրություն
· Մշակույթ – Ազատ ոտանավոր
 
Գրականություն - Հովհաննես Գրիգորյան, «Հայաստան»
ՀԱՅԱՍՏԱՆ
Սա իմ երկիրն է-
չափերով այնպիսին-
որ կարող եմ վերցնել հետս,
թե մի հեռու տեղ գնամ:
Փոքրիկ՝ ինչպես ծերացած մայր,
Փոքրիկ՝ ինչպես նորածին զավակ
իսկ քարտեզի վրա
ընդամենը արցունքի մի կաթիլ…
Սա իմ երկիրն է – չափերով այնպիսին,
որ ազատորեն տեղավորել եմ սրտիս մեջ,
որ չկորցնեմ հանկարծ…

Հարցեր և առաջադրանքներ:
· Համեմատի՛ր Համո Սահյանի «Ախր ես ինչպես վեր կենամ գնամ» և Հովհաննես Գրիգորյանի «Հայաստան» բանաստեղծությունները։
· Ինչպե՞ս են պատկերում սերը իրենց հայրենիքի հանդեպ այս երկու բանաստեղծները։
· Ո՞ր բանաստեղծությունն է քեզ հոգեհարազատ։ 

· [bookmark: _Hlk121421081]Աշխատանքային տետրում արտագրիր և սովորիր հետ հետևյալ բառերի բացատրությունները․ (Կրկնողություն)
· շիվ-տնկի
· կամ-գյուղատնտեսական գործիք
· մարգ-մարգագետին
· քարել- քարով ծածկել
· մանգաղ- գյուղատնտեսական ձեռքի գործիք
· Դաստակ-  ձեռքի՝ արմունկից մինչև թաթը տարածվող մասը
· շիկնել -կառուցել
· մաճ –գութան, արոր
· ակոս – հոր, փոս
· Շորվա- մսով, յուղով ու բրնձով ապուր:
· ժամ -եկեղեցի
· կապա- տղամարդու զգեստ
·  չուխա-վերարկու
·  Ոտնաման-հողաթափ, կոշիկ
·  Գդակ-գլխարկ
·  Մտամոլոր-մտքերով տարված
· Բաղ-այգի
· Հանդ-դաշտ
· Հինավուրց-հին
· Ժաժ գալ-օրորվել

· Աշխատանքային տետրում արտագրիր և սովորիր հետևյալ բառերի հոմանիշները․ (կրկնողություն)
· Բախտ-ճակատագիր
· Խռովել-նեղանալ
· Օրհնություն-փառաբանություն
· Արդար-ազնիվ
· Շիկնել-կարմրել
·  Ցանել-սերմանել
·  Խորհել-մտորել
· Քարանալ-անշարժանալ

· Տեղահան լինել-գաղթել
· Ակոս-փոս
· մտամոլոր-մտազբաղ
· հինավուրց-վաղեմի
· Գդակ-գլխարկ
· Բաղ-այգի
· Ճոճվել-օրորվել


1. Աշխատանքային տետրում արտագրիր և սովորիր հետ հետևյալ բառերի հականիշները․ (կրկնողություն)
· Խռովել-հաշտվել
· Օրհնություն-անեծք
· Տեղահան լինել-հաստատվել
· Խոսել-լռել
· Պաղել-տաքանալ
· Քնել-արթնանալ
· Արդար-անարդար, անազնիվ
· Արտասվել-ժպտալ
· Ապրել-մահանալ
· Հինավուրց-նորօրյա
· Խոնարհել-բարձրանալ


Հայոց լեզու-Թելադրություն
Առավոտ էր: Արարատյան դաշտի լուսապայծառ առավոտներից մեկը:
Արևի առաջին ճառագայթների ներքո` Մասիսի սպիտակափառ գագաթը փայլում էր վարդագույն շողքերով, որ աչք էին շլացնում: Արագածի պսակաձև գագաթը չէր երևում: Նա դեռ պատած էր ձյունի պես ճերմակ մշուշով, որպես մի ամոթխած հարսիկ, որ սքողում է յուր դեմքը անթափանցիկ շղարշով: Կանաչազարդ դաշտավայրը, ցողված վաղորդյան մարգագետիններով, վառվում էր ծիածանի ամենանուրբ գույներով: Փչում էր մեղմ հովիկը, ծաղիկները ժպտում էին, դալար խոտաբույսերը ծփում ու ծածանվում էին, և դաշտի խաղաղ տարածությունը օրորվում էր սքնաչելի ալեկոծությամբ:
Գեղեցի՛կ էր այդ առավոտը:
Թռչունները ուրախ-ուրախ ճախրում էին մի թուփից դեպի մյուսը: Գույնզգույն թիթեռները, գույնզգույն ծաղիկների նման, ցանված էին օդի մեջ: Սպիտակ արագիլը, կարմիր ոտները հորիզոնական դիրքով ուղիղ մեկնած, լայն թևքերով թափահարում էր, շտապելով դեպի Արաքսի մորուտները: Ձեռնասուն եղջերուները, վայրենի վիթն ու այծյամը, դուրս էին եկել Խոսրովի արքայական անտառներից, և ազատ, համարձակ վազվզում էին շրջակա մարգերի վրա:
[bookmark: _Hlk133013130]Մշակույթ – Ազատ ոտանավոր (vers libre)
Ի տարբերություն ոտանավորի մյուս տեսակների (վանկական, վանկաշեշտական, համաշեշտ)՝ ազատ ոտանավորի մեջ չկան ո՛չ վանկերի և շեշտերի թվի հավասարություն, ո՛չ էլ շեշտերի կանոնավոր դասավորություն։ Չկան բանաստեղծական ոտքեր ու անդամներ, ինչպես նաև տների կայուն, պարբերաբար կրկնվող կառուցվածք։ Հաճախ բացակայում են նաև տողերի համահունչ վերջավորությունը (հանգ)։ Այսպիսով, ազատ ոտանավորը զգալի չափով մոտենում է արձակին։

Հարցեր և առաջադրանքներ
· Ի՞նչ է ազատ ոտանավորը։
· Որոշի՛ր Հովհաննես Գրիգորյանի «Հայաստան» բանաստեղծության տեսակը։
· Վերլուծի՛ր Գրիգորյանի բանաստեղծությունը ըստ հանգերի, կրկնվող պատկերների, վանկերի քանակի։

Հարցերին պատասխանելու կամ առաջադրանքները կատարելու համար սովորողը պետք է կարողանա․
· Կարողանա սահուն ընթերցել հանձնարարված դասանյութը, վերապատմել և ներկայացնել սեփական խոսքերով, պատասխանել հարցերին և մասնակցել քննարկումներին։
· Հասկանա և կարողանա մեկնաբանել քերականական սահմանումները։ Կարողանա սեփական խոսքերով վերարտադրել և բերել օրինակներ։
· Մասնակցի խմբային աշխատանքներին։
